
PRAEFATIO EDITORIS.

Libelli hujus, cujus novam tibi editionem
oftero, benevole lector, Philonis Byzantini de
celeberrimis illis VII orbis spéctaculis tres
tantum, quod sciam, hactenus editiones lucem
viderunt, Prima est Leonis Allatii, qui illum
ex Codice Manuscripto Bibliothecae Vaticanae
publici juris fecit homae anno 1640. typis
Mascardi, et forma octava, versione latina
nimis desultorie facta et ab auctoris sensu
haud raro aberrante, notisque instructum, pro
more suo doctis quidem, sed multa etiam sus
perflua et angogocovvoa prorsus continentibus;
quae editio accensetur libris rarissimis et extra
Italiam parum obviis. Rarior adhuc et paucis-
sim$  eruditorum cognita altera est editio,

quam viginti post Allatianam annis curavit



1V PRALCFATIO EDITORIS.

Dionysius Salvagnius Boessius, eques Delphi-
nas et regis Gallorum Christianissimmi ad Sume-
mum Pontificem Orator, in Miscellis suis im-
Prelssfis Lugduni apud Laur. Anisson anno 1661.
octonis, qui liber continet Ovidii Carmen in
Ibin cum Scholiaste antiquo hactenus inedito,
ipsiusque Boessii commentario doctissimo,
quem in sua Ovidii editione merito recudi
curavit Petrus Burmannus. Ibin Ovidii ex-
cipit Opusculum Philonis nostri ex Manuscri-
pto Vaticano emendatum et latinitate donatum.
Sequitur Boessii Oratio habita Romae nomine
Ludovici XIII. regis Francorum ad Urbanum
VIII. Summum Pontiicem. Agmen denique
clandunt lusus poetici in VII ita dicta Del-
phinatis miracula, adjecta praefatione historica
et carminibus quibusdam sacris in honorem
S8anctae Mariae. Philonem, dum legatus regis
sui Plomae versaretur Boessius, denuo ad Codi-
cem Vaticanum contulit ex eoque lectiones
quasdam egregias profert, quas nuperrime, tex-
tum Allatii cum eodem Manuscripto Vaticano

rapacibus Francogallorum manibus Parisios



PRAEFATIO EDITORIS. v

translato conferens, editione Boessili non visa,
tanquam anecdotas publicavit Bastius o uaxc-
oirne in Epistola Critica ad Boissonadium pag,
42 — 46. ed. Lips. Ceterum licet Boessius
nonnullis in locis partim e Codice suo partim
ex ingenio meliora dederit Allatio, editio tamen
ejus vitils typographicis scatet adeo innumeris,
ut in textu ejus Graeco pagg. 14 constante pltus
quam 150 sphalmata turpissima tum in singu-
lis literis, tum in integris vocibus et lemmati-
bus, modo omissis plane, modo transpositis
pessime, maxime autem in interpunctione de-
. prehenderim, neque post inventionem artis ty-
pographicae editionem ullam mendis inqui-
" natiorem, in qua vix una linea reperiri possit,
guae sana sit et incorrupta, lucem vidisse fa-
teri liceat. ILaudanda tamen Boessii versio
latina elegans est et, paucissima si exceperis.
loca, verba ayctoris optime exprimens. Tane
dem editionem Allatii cum omnibus notis illius
et additamentis, correctis tamen paucis qﬁi—
busdam vitiis typographicis, recudi curavit Jae

cobus Gronovius in Thesauro suo Antiquitatum



VI PRAEFATIO EDITORIS.

Graecarum Tom. VIII. pag. 2640 etseq. Novam
Philonis editionem, ante aliquot annos in Ca-
talogo nundinarum Lipsiensium promissam a
Carolo Ludovico Teuchero lncem non visuram,
Teuchero, antequam promisfa exsolveret, e vi-
Vis erept'o, nuntiavit mihi amicus Lipsiensis.
Jam quid in nova hac editione praestitum
fuerit, pauncis accipe. Ante omnia operam dedi,
ut textum Graecum e Boessil maxime Bastiique
emendationibus correctiorem darem. Textui e
latere apposuil versionem latinam Boessii multo
meliorem Allatiana, nec tamen et hanc elimie
navi, cum intelligerem, eam in locis quibusdam,
licet paucissimis, rectiora dare. Caput VI de
 templo Dianae Ephesiae in fine mutilum dedi
ex recensione L. Holstenii, quae inserta disser-
tation1 Cl. Menetreji de hoc templo, a nobis
Philoni ad calcem additae, legitur in Thesauro
Gronoviano Tom. VIL pag. 389. Notas Allatii
integras apposui in gratiam lectorum curioso-
rum de mala editorum fide conquerentium, si
quid vel levissimi momenti neglectum fuent,

quod continebatur in editionibus prioribus;



PRAEFATIO EDITORIS: vII

aliorumque virorum doctorum, Bastii maxime,
in hunc libellum cum emendationes tum ane
notationes variis in operibus spdrsas sedulo
. conquisivi, relignisque, quae vel emendatione
vel illustratione aliqua egere videbantur, pro
virili ipse operam navavi. Cumgque, quod ve=
rissime observatum est a viris eruditis, Philo
noster in Opusculo suo saepius halucinetur,
miraculorumque; quae lectoribus suis exponere
Pfﬂféssus fuerat, praeconem magis et laudato-
yem, quam interp‘rétem , agat, eorundem de-
scriptiones accuratiores ex Herodoto, Diodoro
Siculo, Strabone, Plinio majore, Pausania aliiss
que scriptoribus antiquis appendicis loco ad=-
junxi. Addidi tandem cum Callinici Fragmentum
Encomii in urbem Romam ob argumenti simi-
litudinem, tum Adriani Tyrii, cujus primo
unam descriptionem pulcherrimam de pompa
regis Babyloniae Philoni adjungere decreveram,
Fragmenta, quae supersunt, omnia, cum ea
pauca tantum et exigui voluminis esse intelle-
xissem, rié quid desideraretur eorum, quae acta=

tem tulerunt scripta a sophista suo tempore cele-



VIII PRAEFATIO EDITORIS.

bratissimo, petita illa ex Leonis Allatii Excer-
ptis variis Graecorum Sophistarum ac Rheto-
rum editis homae apud Mascardum anno 1641.
forma octava minori: quo in libro perraro
quae continentur Mythologica et Troica, alio
fortassis tempore luci daturus sum, in nova
scil. quam paro cum Antonini Liberalis, tum
Dictyis Cretensis editione. Rhetorica autem,
praeter Philoni nostro adjunctas Callinici et
Adriani reliq;ias, Libanii, Severn et Thelodori
Cynopolitae jam in (Germania edita intellexe«
ram partim a Reiskio in editione sua plenissi-
ma orationum Libanii, partim a Fischero in
Rhetoribus selectis e Collectione Th. Galei
Lipsiae editis anno 1773.

. Ipsum tandem Philonem Byzantinum quod
attinet, totus equidem assentior Fabricio opus-
culum hocce de VII Orbis Spectaculis non ce-
lebri illi hujus nominis mechanico, cujus libri
superstites exstant in Collectione Mathemati-

corum veterum Thevenotiana, sed alii incer-

tae aetatis rhetori vel sophistae assignanti.

Nam dicendi genus, licet non inelegans, tur-

gidum tamen, floresque orationis, quos nimio
studio aucupatur hic scriptor, recentioris aevi
vestigia prod-unt: nonnulla etiam aperte falsa
et a reliquorum auctorum testimonio abhor-
rentia, e. c. quae capite II. tradit de vario
lapidum in Pyramidibus Aegypti colore, alia-
que in notis observavimus. Ceterum in iis
- speclaculis, quae ipse oculis usurpasse videe
tur, v. c. in Colosso Bthodio et Dianae Ephe-
siae tem]:ald describendo, multo accuratior est,
quam in reliquis, quorum formam fama tan-
tum et auditione vel aliorum scriptorum le-
ctione acceperat, ideoque dolendum omnino,
duo extrema Capita, alterum de Dianae Ephe- -
siae templo ex parte, alterum de Mausoleo
Artemisiae integrum injuria temporum intere
cidisse: quae num ex plenioribus Codicibus
Manuscriptis suppleri possint, exigua admoe
dum spes est, cum unicus hujus opusculi
Codex hactenus innotuerit, Vaticanus quone
dam, nunc Parisiensis, No. 389. mems
branaceus, foliis quartanis, praeter Philonis

libellum Arriani Periplos et libram de Vena-

-

tione, Plutarchi libellum de nominibus Aumi-
num ac montinum, Chrestomathiam Straboniae
nam, Parthenii Erotica, Antoninum Liberalem,
Hesychium Illustrium, Phlegontem Trallia-
num, Apollonii Dyscoli Historias mirabiles,
Hippocratis, Themistoclis, Diogenis ét Bruti
epistolas aliaque continens, cujus accaratiorem
descriptionem videre licet in doctissimi Bastii
Epistola Critica pag. 3 — 99. ed. Lips. Vale,
benevole lector, et fave Philoni nostro.

Scribebam Turici Helvetiornm d. 7. Au-

gustt 1815.

.L E O N I 8 K E K A E K K

EMINENTISSIMO PRINCIPI

FRANCISCO BARBERINDO

. R, E. VICECANCELLARIO

LEO ALLATIUS F.

'_Abhinc annos factum est sexdecim, Eminentissime
Princeps, .cum fausto sanctissimi patrni tui omine,
extra modum sumptu et magnificentia prodiens, Biblio-
thecam in splendidissimis Barberinis aedibus exstruxi-
sti, eo consilio ut palantia, mnec certam incolentia
sedem sciiptorum ingenia, contra vetustatem aevi,
hberali ac perenni accepta hospitio, mutua familiari-
tate, veluti sociali foedere, devincires; atque eadem
tamquam suis in scriptis alloguentia, eruditorum
omnium commoditati, rem publicam, maximis admi-
rationibus fecisti. Qui enim fieri potuit, ‘ut tam
multa, tam varia, tam rara volumina, typis et cala-
mo in omni linguarum genere, hac atque illac di-
spersa, tam repentino bono, tam pulcherrimo facinore
in unum cogerentur? Non solum immortalitatem, ut
rem aperiam, ingeniis dedisti, verum etiam, ipsa
custodia, in omnes terras transmittis, wut praesentia
ubique ecese et claudi. possint. Quod vero tamtum

R

opus, pragter molis structuram, praeter subselliorum
artificlum, et compactorum librorum ornamenta, prae-
conium sibi vendicet,- tum ipsae spectantium linguae
testantur, quibus id miraculum plane dicitur, tum
laboriosae hteratorum chartae, aequam gratiam refe-
rent€s, prodent. Sane Philo Byzantius meus, qui
de septem Orbis Miraculis libellum elegantem, pu-
rum et eloquentiae luminibus collucentem conscripse-
rat, sed in tenebris ad illum diem cum tineis collu-
ctatum, moram diuturniorem indignatus, non passus
est, cum de miraculo ageretur, clanculum 'ipse silen-
tium facere. Laetus ergo prodiit, tuaque ad genua
provolutus supplicatum venit, ut una ipse cum tot
aliis admitteretur, et ad septem 1llius - vetusta hoc
quoque novum adderetur miraculum, quo comptior
aﬁsolutiorque compareret. Veruntamen, quod optime
tum proméruerat Philo, vario rerum humanarum tur-
bine posthac amisit: namgque inter typographorum
manus cum aliis non brevi abhinc tempore fere se-
nescens, nunquam ab 1llis impetravit, ut lucem diu-
tius exoptatam ' typorum beneficio hauriret. Quare,
decollante spe, ultra in recentiores tenebras raptari
non sustinens, hic Romae, quando inter exteros hoc
non licuit, sub tui nominis patrocinio emergit; facta
aegre indolens, quod, cum hac tempestate multa,

potioraque tui prostent miracula, ipse aetate antiquiar,

humiliora scribere coactus sit. Eum Romana, utut

potui, toga indutum, notisqee varils pro historiarum
varietate collustratum, Eminentiae tuae primo addi-
ctum, nunc demum iterum ipse jam pridem addictis-
simus offero. Sane is tua, quam hic experitur,
humanitate confisus exorabit, ut tui beneficio alia
quoque sua doctissima, summeque utilia monumenta,
quorum partem etiamnum aetas non invidit, easdem
cum libellulo hocce vices, in publica commoda luct
tradita, sortiantur. Tu interim, Eminentissime Prin-
ceps, sl per gravissima, quibus distineris, Christianae
Reipublicae negotia id licuerit, prodigiosam antiquo-
rum ad fastum tantummodo enatam magnificentiam
ex hujusce lectione libelli speculare; dum nos generi
humano maximi tui patrui, tuamque adeo amplissi-
mam et nunquam satis admirandam liberalitatem ac
munificentiam aeternum gratulamur. O deus, serva,

obsecro, haec nobis bona.



DIONYSII SALVAGNII BOESSII
PRAEFATIDO.

(um ego, Lector erudite, anno supra millesimum sex-
centesimo trigesimo tertio, Ludovici XII}. Regis Fran-
corum Christianissimi ad Urbanum VIII. Summuom Pon-
tificem Oratoris munere fungerer, mihique per inter-
valla negotiorum ad Bibliothecam Vaticanam pateret
aditus, in Philonis Byzantini libellum nondum editum
de septem miraculis incidi; libellum, inquam, perexi-
guum, sed adeo venustum, adeo tersum et elegantem,
ut ipsum accurate descriptum in Latinam linguam ver-
tere mihi tum literarum Graecarum studiosissimo per-
guam volupe fuerit. Sed enim prae negotiis et occu-
pationibus publicis editionem longius differentem prae-
vertit Leo Allatius vir. Graecus, ideoque literaturae
Graecae peritissimus, cujus versio Romae prodiit anno
MDCXL. Ex quo mea in spongiam incubitura erat,
ni vetuissent Jacobus Sirmondus, Dionysius Petavius,
- Nicolaus Rigaltius, Claudius Salmasius, aliique harum
rerum idonel aestimatores, quorum hortatu illam tecum
lubens communico. Neque vero inter me et Allatium
in assequenda Philonie-mente semper convenit. Argu-
mento sit locus initio libelli, quem sic Leo Allatius
exscripsit et transtulit: xal zoig xadois t4¢ ‘EAdadog 2ve-
mdnuioavs Graecorum delibandae deliciae. -Ego hunc
in modum: xai zoig *Hlcivig g EMdadog vemidnuioar,
divertendum in Graeciam ad Eleos. Et profecto ge-
nuinam lectionem esse nemo inficias ierit, qui locum
attentius legerit.- Dissentimus et aliis in locis. Ad
Philonem quod attinet, ille ipse_,est, cujus mentio apud

Vitruvinm Praefatione Lib. VII,, cum ait: Non minus
(de mac—hil,lal;ionibua) seripsere Diades, Architas, Ar-
chimedes, Ctasibius, Nymphodorus, Philo Byzantius,
nec almm srgnat his verbis: Philo scripserat de aedium
'.:acmrum fymmctnu et de armamentario., quad fccerab
Piracei portu. Extat enim hodieque hber ejus; quo
primum agit de fabrica turrium, murorum, aliarumque
munitionum ; deinde exponit, quomado se obsessi de-
fendant, et guo pacto capiantur urbes. 'Quamobrem
o umyovoyoupog Joanni Tzetzae nominatur Chiliade II.
Histoxr. XXXV. Alicubi vero memini me legere, Philo-
nem Byzantinum >doioroziAove proguuoy fuisse; sed ex-
cidit memoria amctoris.

NOTITIA LITERARIA

DE

PHILONE BYZANTINO

EX
I. ALB. FABRICII

BIBLIOTHEOCA GRAECA

Tom. IV. peg. 231 seqq. ed. Harlesii.

. PHILO BYZANTIUS circa annum urbis Romae
DCI *) clarus, Demetrio Phalereo rerum Athenis po-
tiente, laudatur a Vitruvio praefat. Lib. VIL. inter eos,
gui de machinationibus scripserunt. Tzetzes vero duos
hoc nomine memorans,ﬁ"Hgmw xor Didwy , IManmoe T %o
waig unyovoyoagos (sed legendum est xor mog , atque
Pappus intelligendus) Chiliad. II. ' v. 152. notat eum

¥) Saxius in Onomast. I. pag. 131. adsignat aetatem illius A. M.
3852. Olymp. CLVI, 4. ante Christ. nat. 151. V. C. 6o1. Conf.
Vossius de disciplina mathem. Cap. 48. §. 9. pag. 29. et de hi-
stor. Graec. III. pag. 318. [Harl]

meminisse Archimedis: etiam pag. 56. 67. 72. 77.
( Collect. Thevenot,) meminit Ctesibii Archimedis ae-
tate clari, ut mox dicam. Hero Philonis Byzantini
meminit Libro II. automatopoeetici pag. 2673. et de

eodem argumento scripsisse innnit., Atque Philonis
architecti, qui Athenis armamentarium struxit, impensa
et elegantia visendum, mentio apud Valerium Maxi-
mum VIII. 12., ubi eloquentiam ejus celebrat,
Exstat 1n- illustris Thevenoti collectione Mathe-

-

maticorum Parisiensi *) hujus Philonis mechanicorum

" liber quartus pag. 49 — 78. ad Aristonem scriptus et
Pehomoting sive dgyavomouixw **) tractans, cum tertius ***)

Awuevoroize docuisset, alius poyAuxa, ut constat e pag.
49, 59, G1. Primus liber inter alia duplicationem
cub1 tradiderat, ut iPSE" téswtur Pag. 51'seq. unus e
sequentibus ﬂvevyurm& pag. 77. et alius ﬂ'egi EMLOTOARY
76y xQupaing amootcAdouévey pag. 102, alius TTUYUTKEV =
otnxe 1), de bellorum adparatu pag. 103. Pag. j5o0.
laudat Polycleti statuaril dictum: 70 &0 mopd uixgov du

moAAGY aguduay yivesdow, rectum inter multos numeros

*) Titulus hic est: Veferum mathematicorum, Athenaet, Bitonis,
Apo!ladﬂr;, Heronis, Philonis et aliorum opera, graece et la-
tine, pleraque nunc primum edita, ex manuscriptis Codicibus
bibliothecae regiae. Parisiis ex typographia regia 1693. fol.

¥#) In Manuscripto Palatino, quo usus est Meux sius, praefixum
erat Biytowog, Bitonis, nomen, Sine nomine auctoris in Codd.

~  Lugd. Bat. et Andreae Schotti et Ant. Grimani apud Th. Bar-
tholinum, quibus omnibus uti mihi licuit beneficio Jo. Gram-
mii. [Fabr.]

¥*¥) Philetaerium & dipevomorious laudat Tzetzes Chil, IL v. 87.
[Fabr.]

}) Quaiia sint meguozevaotizd, vide sis Casaubonum ad Aeneae
Cap. 7. pag. 1727. et ad Cap, 21, pag. 1750 seq. [Fabr.]

minimo aliquo constare: ibidem sui temporis mechani-
cos, Alexandrinos praecipue, regum @ukhodolwy xai qiho~
réyvary favore suffultos, hanc artem usu et experientia
maxime perfecisse testatur. Cum Alexandrinis artifi-
cibus diu se versaturh et in insula Rhodo plures archites
ctos familiares habuisse ait pag. 51. Rhodi se versatum
testatur quoque pag. 81 et 84. Chalcentonum sive
Chalcontonum a mechanico Ctesibio Alexandriae repers
tum memorat pag. 56, 67, 72, Aerotonum sive sclo-
petum, aéris vi jaciens tela, ab egdem Ctesibio invens
tum et myevuarize ejus Jewgquare pag. 77 seq., quo
loco se Ctesibii aequalem fuisse innuit. Kelruxdy xud
“Temavay poyopay mentio pag. 71. Catapultam poly-
bolon, a Dionysio Alexandrino Rhodiis constructam, re«
fert pag. 73. [Conf. 4lb. Ludov, Frid. Meisteri de Ca-
tapulta polybola commentatio, qua locus Philonis
mechanici in libro 1II, de telorum constructione exs
stans illustratur, Goettingae 1768. 4. et Rlotz. in Act
litterar. Vol. V. part. 11I. pag:. 335. Harl.] Philonis
et aliorum celebrium architectorum et de architectonice
scriptorum meminit Ausonius in Mosella v. 300 seq.
[ ubi vide interpr, in edit. Tollii pag. 396.]:

Non hoc spernat opus Gortynius aliger (Daedalus), aedis
Conditor Euboicae, tasus quem fingere in auro

Conantem Icarios patrii pepulere dolores :

Non Philo Cecropius : non qui laudatus ab hoste (Archimedes )
Clara Syracosii traxit certamina belli.

Forsan et insignes hominumque operumque labores

Hic habuit decimo celebrata volumine Marci (Varronis)
Hebdomas *), Hic clari viguere Menecratis artes,

%) Hebdomas operum mirabilium. Scaliger Lect. Auson. Lib. T.
Cap. 4. Sed verius est, decimam_hebdomadein Varrouis intel- **~
1€ 1s Fabr. : : & o
ligis [Fabr} _ N >
2 LW S

:l-l- h . B il .
y ¢ W - ' _fi\w "

XVIII NOTITIA LITLRARIA

Atque Ephest spectate manus : vel in arce Minervae <. - =

Jctinus ; magico cut noctua perlita fuco
Allicit omne genus volucres perimitque ruenda
Conditor hic forsan fuerit Ptolemaidos aulae

Dinochares (alii Dinocrates ) .ete,

Liber -quintus pag. '79 ‘== 104. ad eundem Aristonem
agit 'de modo construendi turres, -murosque et fossas,
et valla borreaque et praeparanda alia ad obsidionem
utique necessaria; pag. 8§3. memorat turres quinguans
gulares ac serratas a Polyido mechanico repertas;
pag. 86 seq. de ciborum’ ac frumentorum generibus in
obsidionis tempus servandis disserit, et pag. 88
Epimenidis trochiscos laudat, de gumibus dixi Lib, L
€Cap. 6. (. 4. Figurae, quas pag. §6. pag. 63. et alibi
auctor addidisse se significat, desiderantur. Aegyptio-
yrum ‘stratagema, quo scalis scortels ‘muros urbium,
quas obsiderent, ‘‘conscendcbant, ‘exponit pag. 102,
Miror , quod pag, 105. contra jus gentiutn suadet frus

menta et aquas veneno letifero corrumpere.
Refern solet ad hunc ipsum Philonem libellus *)
elegans megl tow énte Feaparwv, de VII orbis spectaculis,
%) Urbanus Chevraeus Lih. VIII. historiae ui'bis terrarum , galliret
editae, quo de septem miraculis copiose disserit Cap. I. (Tom.
1V. pag. 290.) non adeo magni fecit hunc scriptorem, gqui ne
nous dit presque ricn de singulier, et qui dans le fond n’est
considerable que par les remarques de Leo Allazzi son Inter-
prete. Herodote, Diodore de Sicile, Strabon, Pline Liyr. 36.
et quelques autres ont parlé de ces Merveilles du Monde plus
exactement , et si je le puis profiteray de ce qu ils ont dit.
Nicetae locum de VII orbis miraculis (Ysduwnot) graece ex Cod.
MSto bibliothecae Augustanae edidit Hoeschelius ad - calcem

Philonis de septenario pag. 42. 43. — Sgholia graeca in carmina
de VII orbis miraculis citat Allatius - Q-. de Nilis. Conf. Bedae

/ﬂ'ém libellum Tom. I P“n"'* 400, Cnssmdnrum VIL EP“" 15. Epi-

/.

gramma Antlpatn &g vaovg Lib. I. Antholog. pag. 103. Martial,

%/éif ' ‘

quem e Bibliotheca Francisci Barberini *), sed postrema
parte capitis de templo Dianae Ephesiae et integro caé
pite ultimo de Mausaleo mantum primus e Codice Va-
ticano in lucem edidit et versione sua notisque illustra-
vit Leo Allatus Romae 1640. 3. Caput de templo
Ephesio mutilum, cum versione Lucae Holstenii, qui
hunc librum edere voluit, exstat Tom. VII. Thes. Gro-
nov. pag. 389. Recusus deinde estPhilo ex eodem Cod.
Vatic. Lugduni 1661. 8. cum versione Dionysii Salva«
gnii Boessii in ejus Miscellaneis, et insertus ex Allatit
editione Tomo VIII. Thesauri antiquitatum Graecarnm
Gronoviani. Allatinm in Philonis versione non raro a
sensu scriptoris aberrare, notat et uno alteroque exem-
plo demonstrat Jo. Henr. Majus filius Libro II. Obser-
vationum sacrarum p. 14 seqq. et Boessius quaedam
rectius legit atque interpretatur, ut in limine statim:
o w0ig’ Hetowg tijc “ EAAedog dmdnuiicas Pro zoig xaloig —:
| Spectac. Epigr. 4. Hygin. Fab. 223. incertum Graecum ab Allatio
ad Philouem Byzant. pag. 22. editum, Ampelium Cap. 8. Ad-
pendiculam Vibii Sequesir. p. 163 seq. ed. Franc. Hesselii, Vil-
lalpandum Tom. IL. in Ezechiel. part. II. p. 559, ubi cun tem-
plo Hierosolymitano comparat, XIII iambos in septem spectacula
apud Cedrenum p. 81. (ed. Paris. p. 170.) Septem mirabilia
mundi ad calcem antiquitatum Josephi Augustae Vindel. 1470.
fol. coll. Frinkische Acta XIV. p. 87. Majolus dierum canicu-
lar, p. 949 seqq. Apud Montfaucon in diario italico Cap. XX,
p. 272 seq. in codice quodam graeco saec, XIII. in hibliotheca
" Baluzii septein orbis mirabilia hoc numerantur ritu: 1) Thebae
Aegyptiacae; 2) Babylonis moenia; 3) Mausoleum; 4) Pyrami-
des; 5) Colossus Rhodius, quem quidam, etiam ibi, ajunt co-
lummnam aeneam esse 600 cubitorum; 6) Capitolimmm Romanum ;

7) templum Hadriani Cyzicenum. Vid. Moutfaucon. [Fabr.]
*) At non ex Bibliotheca Barherina, sed Vaticana edidit Allatius

Philonis Opusculum, sed dedicavit illud Barberino illiusque
Bibliothecae donavit. Vide ejus praefationem. [O.]

7



XX NOTIT. LITER. DE PUILONE.

Memini Colomesium ad Gyraldum p. 493. suspicari;
guod Guilielmus Choul ea, quae in libro Gallico de ve-
terum Romanorum regione p. (194.) 211. ex antiquo
Graeco auctore MSto acephalo refert de Colosso Rho-
- dio, ex praesenti Phalonis libello petierit., Sed alia sunt,
quhe de Colosso a Philone traduntur,. gui mihi vix ac
ne vix quidem videtur ille mechanicus, cujus belopoei-
ca paullo ante retuli; sed potius aliquis e rhetorum nus-
mero non contemnendae aetatis, Philo forte Heracleotes,
de quo dixi Lib, I. Cap. 22. (. 4. [In Cod. Vindobon,
CXI. in tomo VII. Lambecii Comm. Philoai tribuitur
liber de obsidione tum toleranda, tum facienda.]

| Fuit et Philo quidam geometra Tyanensis, cujus
meminit Pappus Lib, IV. proposit. Fo. et longe antiquior
Philo, Atheniensis  architectus, qui armamentarium,
mille naviam capax, in Munychia exstruxit, celebratum
Straboni Lib. 1X. p. 395. Plutarch. Sylla p. 441, aliiss
que: et de eodem armamentario atque de aedium sacra-
rum symmetriis scripsit, teste Vitruvio praefat. Libr. VII.
Conf. Franc. Junium in Catalogo artificum, et egregii
Hemsterhusii notas ad haec Pollucis X. Cap. 15. 2v yodv
%3 10U yew woujoer, v Didov 4 Osodwgog (alii4moAdodwgoc)
ovvédnxe ;, yeyoarrraw. De Philone Byzantino se, ait Alla-
tius, plura dixisse in diatriba de Philonibus, sed ea
lucem non vidit. [De Philone Byzant, vid. Montucla I.
p. 278. de Philone Gadareno magistro Spori ibid. j.
‘329 et 312. de Philone Tyanensi, qui scripsit mwegh
whAnxzoed@y, implicantium et aliarum varii generis super-
ficiorum ,- vid, Heilbronner pag. 58 5.

PHILONIS BYZANTINI
DE

SEPTEM ORBIS SPECTACULIS.

Septem mundi miracula fama quidem omnes
norunt, sed oculis usurpant pauci: nam ad
Persas trajecto Euphrate magnum iter insti-
‘tuendum; adeunda Aegyptus; divertendum
in Graeciam ad Eleos; Halicarnassus Cariae
civitas visenda, petenda nmavi Rhodus et in
Ionia Ephesus lustranda est, ut longis per
orbem erroribus circumactus et itinerum la-
bore fatiscens, tum demum animi libidinem
expleas, ubi annis defectumn vita destituit.
Quocirca admiranda profecto res est erudi-
tio, et magni muneris loco habenda, quod
hominibus itinerum difficultate lhiberatis domi
res praeclaras spectandas exhibeat, dum ocu-
los animo addit, et rem admiratione dignam
iisdem subjicit. Nam qui loca ipsa obit, semel
haec inspicit, et simul atque discesserit, obli-
viscitur, quod exquisitam operum pulchritu-
dinem penitus perspectam non habeat, et

particulares minutiae memoriam fugiant. Sed
A 2

DE SEPTEM ORBIS SPECTACULIS, 5

qui rem dignam admiratione, et accuratam
structurae diligentiam legendo cognoscit, uni-
versum artis opus contemplatus, nunquam de-
lenda singulorum simulacra menti impressa ser-
vat, quod res insuetas animo perspexerit. Ce-
terum quod dico, nequaquam a vero abhor-
rere videbitur, ubi mea oratio ordine septem
mundi miracula, quam dihigentissime fier: po-
test, perlustrans auditoris assensum impetrave-
rit; ita ut oculis coram inspexisse sib1 videatur.
Sola enin haec ceteris rebus praeclaris nomen
laudemque praeripuere; quas quidem mortales
pariter vident, sed non pariter mirantur. Nam
pulchritudo, solis instar, dum luce sua prae-
stringuit, reliqua spectare non patitur,

/ MIRACULUM L

! PENSILIS HORTUS)

Qui pensilis vocatur hortus, sublatas a
terra plantas habens, in aére culturam capit.
Quippe radices arborum i1n altum suspensae
contignatwnis vice terram operiunt. Cujus
operis haec descriptio est. Primum lapideae
columnae sustinendae moli universae substru-
ctae sunt: ita ut areae totius spatium occupent
insculptae columnarum bases, doxo: vel gor—
vexal. Trabes deinde disponuntur ex palmis
anguste admodum intervallo disjunetae. Hoc
enim ligni genus unum ex omnibus cariem non

DE SEPTEM ORBIS SPECTACULIS. 7

sentit; ideinque madefactum et ponderibus
pressum sursum versus recurvatur. Id 1psum
porro radicum ramos et capillamenta nutrit,
adventitiam concretionem inter laxitates suas
et sinus admittens. Super his vasta et profun-
da terreni mole ingesta, arbores conseruntur
latifoliae et in cultu hortorum frequentes: tum
florum variae et omnigenae species, et, ut
paucis complectar, quidquid et ad oculorum
conspectum amoenissimum est, et ad fruendi
voluptatem jucundissimum. Jam totus ille lo-
cus solid1 agri instar obaratur, nec minus quam
cetera humus insitionum ac propagationum
operis cedit. Ita fit, ut aratro subactus campus
supra caput sit eorum, qui inter subjectas co-
lumnas 1nambulant; ac dum superior terrae
planities pedibus calcatur, haud aliter quam 1n
locis profundi spissique soli immota, et, ut ita
loquar, virgo maneat humus illa, quae conti=-
gnationi proxime Insidet. At aquarum scate-
brae ex eminentibus manantes fontibus partim .
recto cursu per prona labuntur, partim vi eli-
sae per flexus et spiras in altum emicant, orga=
norum quorumdam impulsionibus per machi-
narum anfractus circumvolutae. Sic in crebra
et ampla conceptacula sursum collectae totum
irrigant hortum, et in altam terram depressas
stirpiym radices largo humore perfundunt, at-
que &a solum humectum perpetuo conservant.
Hinc et herbae perenni viriditate pubescunt,

L]

et arborum folia mollibus erumpentia' ram?s as-
siduo rore et perflata gliscentia, tenacrus m-
haerescunt. Nam radices nunquam exsuccae
permeantem, exsugunt aquam, quae per op-
pressas et in humum defossas illarum crates dis-
cﬁrr‘éns stabilem et compactam arborum indo-
lem contineét. Amoenissimae voluptatls et re-
galls mumﬁcenuae prorsus istud est opus, In
quo vis est rerum facta naturaé, dum agrico-
lationis opera supra specwntmm caplta SIS~
pensa praehetur, 4 1

i f L . r B # i
. 1 . s \

MIRACULUM IL
: PfRAMI{]jI.':S‘ IIfXTA.;“ME.I_\IP_'IHIN.

Memphiticarum Pyramidum structura su-
pra hominum vires, descriptio autem praeter
eorundem opinionem: sunt enim montes mon-
tibus superimpositi, nec facile amimus conci-
pit, quomodo ingentes quadratorum lapidum
moles potuerint elevari, dubitantibus cunctis,
qua machinarum vitam vasta operum pondera
commota fuerint. Supposita autem basi qua-
drangulari, saxa quidem illa, quae oper! sus-
tentando humi defossa sunt, superstructiones
e‘cterlores ordine decrescentes magmtudme ae-
quant, opusque universum sensim in Pyrami-
dem et acuminis figuram coit, cujus altitudo
est cubitorum trecentorum, sex vero stadiorum
ambitus. Totum opus juncturis tam apte com-
missum est, adeoque perpolitum, ut structura

DE SEPTEM ORBIS SPECTACULIS. 1y

universa €ex uno saxo concreta videatur. . La-
pidum vero diversa genera invicem sunt con-
juncta; hic quidem petra candida et marmorea,
1llic Aethiopica et nigra; hanc haematites, ut
vocant, lapis excipit; illum deinde varius et
ex viridi translucidus ex Arabia, ut ferunt, al-
latus. Nonnulli vitreum colorem ex caeruleo
splendescentem mmitantur. Et post hosce alu
mal instar qu1 flavescunt. Purpure: ali colo-
ris sunt, haud absimiles 11s, qui marino conchy-
liorum murice inficluntur. Caeterum stupori
delectatio, admiratiom artis praestantia, o-
pumque profusioni magnificentia conjuncta
‘est, et altitudo quidem ascensus justi itineris
instar defatigat. S1 quis autem In summo
vertice consistens deorsum prospiciat, oculo-
rum caligat vertigine. Colornm gratissimae
varietati impensarum magnificentiam regiae
opes adjunxerunt. Glorietur fortuna, dum
credit, se profusis .sumptibus ipsa quoque si-
dera contingere posse. Per ejusmodi énim
opera vel homines ascendunt ad deos, vel
du ad homines descendunt. |

MIRACULUM IIL

IUPPITER OLYMPIUS.

Jovi in coelo quidem Saturnus, in Elide
Phidias pater est. Nam illum Natura im-
mortalis genuit, hunc Phidiae manus, quae
solae deos parere potuerunt. Felix, qui so-
lus mundi regem vidit et fulminator?m illum
omnium exposuit oculis. Si tamen Jovem
Phidiae fillum vocari pudet, ars sane imagint
1ipsius mater fuit. KEuwmn in finem natura ele-
phantos produxit, ut Phidias sectos bellnarum
dentes manu fingeret, et Africa elephanto-
rum gregibus abunde materiam oper: sufhi-
ceret. Et cetera quidem ex septem miracu-
lis admiratione, solum autem hoc et vene-
ratione prosequunur. Nam qﬁatehus artis
opus, admirabile est, quatenus Jovis simula-
crum, sacrosanctum. (Quapropter labor qui-
dem laudem habet, unmortalitas vero cultum.
O tempora Graeciae, quae et opibus ad deo-
rum ornamenta longe ultra sequentia saecula
abundarent, et artificem habuere immortali-
tatis auctorem, cul similem nulla 11 posterum
aetas tulit, deorum quogque aspectus morta-
libus ostendere potuerunt, quos quicunque
apud te spectaverit, apud alios non temere
videat. Et Olympum quidem longissimo in-
tervallo Phidias superavit, quantum scilicet

DE SEPTEM ORBIS SPECTACULIS. 15

opinioni.evidentia, narrationi cognitio, visus
auditul praestat.

MIRACULUM 1V.

C OL OS S US RHODIUWUS.

Rhodus insula alto in mari jacet, quam
olim in fundo demersam Sol in lucem protu-
lit, detectam sibi propriam a dis postulans.
Hic septuaginta cubitorum stat Colossus, ad
Solis 1instar effictus. Del enim effigies ex si-
gnis illi propriis agnoscitur. Artifex tantum
aeris operl impendit, quo metalla deficere
potuissent. . Nam in conflando opere uni-
versi orbis aeraria aderant. Nunquid vero
Juppiter Rhodios immensis opibus inundavait,
ut eas Solis honori, numinis simulacrum e
terra ad coelum usque educere aggressi, 1m-
penderent? Hunc opifex extrinsecus quidem

juncturis ferreis et quadratis lapidibus com-
munivit, quorum vectes, queis irterstitia
coagmentantur, Cyclopum malleis videntur
elaborati. Et quicquid operis in occulto
latet, majus est eo quod cernitur. Dubitat
enim admiratione defixus spectator, queis
forcipibus vel cujusmodi suppositis incudi-
bus, aut quali operarum robore tam vasta
ferramentorum pondera cudi et conflar1 po-
tuerint. Ceterum basi ex candido marmore

